
OZBEKISTON
BOKSCHILARINING DUNYO
REYTINGIDA YETAKCHI
O‘RINLARNI EGALLASHINING
ASOSIY OMILLARI

Insapov Ismoil Tuychialiyevich

Namangan viloyati pedagogik mahorat markazi,

Pedagogika, psixologiya va amaliy fanlar metodikasi kafedrasi
o‘gituvchisi

Annotatsiya: Mazkur maqgolada O‘zbekiston Respublikasi bokschilarining dunyo reytingida yuqori o‘rinlarni egallashiga
ta’sir etuvchi asosiy omillar ilmiy-uslubiy asosda yoritib beriladi va tahlil gilinadi.

boks, olimpiya o‘yinlari, Osiyo o‘yinlari, terma jamoa, jahon chempionatlari, havaskor boks, murabbiylar.

Abstract: This article highlights and analyzes, on a scientific and methodological basis, the main factors influencing the
high positions of boxers from the Republic of Uzbekistan in the world rankings.

boxing, Olympic Games, Asian Games, national team, world championships, amateur boxing, coaches.

AHHOTauusa: B gaHHoM cTaTbe Ha Hay‘-IHO-MeTO,D,VIHeCKOVI OCHOBE Bblf€ereHbl 1 NpoaHann3npoBaHbl OCHOBHbIE haKTopbl,
BIAKOLNE Ha BbICOKME NO3NLINA 60KCéDOB PeCI'Iy6]'IVIKVI Y36ekncTaH B MUPOBbIX PENTUHTAX.

©0oKC, onuMnuInckne urpbl, A3maTtckue Urpbl, HaunoHarnbHas cOopHas, YeMnuoHaT Mupa, nduTens-
CKu BOKC, TPEHEPDI.

O'zbekiston Respublikasi mustaqillikka erishgach, sportni rivojlantirish davlat siyosatining ustuvor yo‘na-
lishlaridan biri bo‘lib kelmogda. Aynigsa, havaskor boks sohasida O‘zbekiston nafagat Osiyoda, balki jahon
miqyosida yetakchi mamlakatlardan biri sifatida tan olindi. O‘zbekiston Respublikasi mustagillikka erishgandan
so‘ng Rio—2016, Tokio—2020, Parij—2024 Olimpiya o‘yinlari, jahon va Osiyo chempionatlaridagi yutuglar buni
yaqqol tasdiglaydi. Bugungi kunda xalgaro reytinglarda o‘zbek bokschilari doimo eng kuchli o‘ntalikdan joy
olmoqda. Bu natijaga erishishda bir gator omillar mavjud. O‘zbekiston Respublikasi mustagqillikdan so‘ng jismoniy
tarbiya va sport mamlakat siyosatining ustuvor yo‘nalishlariga aylandi. Yoshlar orasida sportni ommalashtirish,
sog‘lom turmush tarzini targ‘ib qilish va igtidorli sportchilarni aniglash davlat uchun muhim vazifaga aylandi.
O'zbekistonda sport Prezident garorlari darajasida e’tirof etilib, qo‘llab-quvvatlanishi natijasida oz samarasini
ko‘rsata boshladi.

Aynan mustaqil O‘zbekistonimizga birinchi bo'lib 1996-yil Atlantada bo‘lib o'tgan XXVI yozgi Olimpiya
o'yinlarida 71 kg vazn toifasida bronza medalini Karim To‘'laganov taqdim etgan bo‘lsa, Sidneyda bo'lib o‘tgan
XXVII yozgi Olimpiya o'yinlarida 63,5 kg vaznda Muhammadqodir Abdullayev birinchi oltin medalni yurtimizga
olib keldi. E'tiborli jihati — ikkala sportchi ham boks sport turidan. Yozgi Olimpiya o‘yinlarida g‘olib va sovrindorga
aylangan bokschilarimizning Prezident darajasida rag‘batlantirilishi o'sib kelayotgan yosh sportchilarimizning
boks sportiga qizigishlarini yanada kuchaytirdi.

O‘zbekiston havaskor boks maktabining shakllanishi va rivoji XX asr boshlaridan boshlab kuzatiladi.
1960-1990-yillarda Toshkent, Farg‘ona, Andijon va Samargandda boks bo‘yicha ilk sport maktablari tashkil
etildi. Murabbiylar maktabi shakllandi, respublika chempionatlari muntazam o‘tkazila boshlandi va natijada
ko‘plab sport ustalari yetishib chigdi. Ular orasida “Toshkent yo'lbarsi” taxallusi bilan mashhur bo‘lgan Rufat
Asadovich Risqiyev alohida o'rin tutadi. U — O‘zbekiston va jahon boksining afsonalaridan biri bo'lib, ko‘plab
yutuglarga erishgan sobiq bokschidir. 1974-yilda Gavananing jahon chempionatida 75 kg vazn toifasida jahon
chempioni bo‘lgan va shu tariga jahon chempionatida oltin medal olgan ilk o‘zbek bokschi sifatida tarixga

kirgan. 1976-yilda Monreal (Kanada)da bo'lib o‘tgan yozgi Olimpiya o'yinlarida esa kumush medalga sazovor
bo‘lgan. Mustagqillikdan keyingi davrda boks uchun infratuzilma kengaytirildi, ixtisoslashtiriigan maktab-inter-
natlar tashkil etildi, murabbiylar xorijda malaka oshirdi. Bu jarayonlar boks tizimini yangi bosqichga ko‘tardi.

Uch bosgichli sport o‘yinlar tizimi (“Umid nihollari”, “Barkamol avlod”, “Universiada” musobagalari) maktab,
kasb-hunar kollejlari, akademik litsey va oliy ta’'lim muassasalari o‘quvchilari (talabalari) o‘rtasida sport muso-
bagalarini bosqichma-bosgich tashkil etish tizimidir. “Universiada” sport o‘yinlari oliy ta’lim muassasalari o‘quv-
chilari (talabalari) o‘rtasida o‘tkazilgan bo‘lib, dastlab 2000-yili Namangan viloyatida boshlangan. “Barkamol
avlod” sport o'yinlari O‘zbekiston Respublikasining kasb-hunar kollejlari va akademik litseylari o‘quvchilari
o‘rtasida o‘tkaziladigan ommaviy sport musobagalari bo‘lib, ilk bor Jizzaxda (2001), so‘ngra Andijonda (2003)
va uchinchisi Toshkent viloyatida (2005) bo'lib o‘tgan. Uchinchi “Barkamol avlod” sport o‘yinlarining saralash
bosgichlarida 645 mingdan ziyod, final bosqichida esa 2170 nafar o‘quvchi gatnashgan. “Umid nihollari” sport
o'yinlari esa O‘zbekiston Respublikasining umumta’lim maktablari o‘quvchilari o‘rtasida o‘tkazilib, saralash
bosqichlarida 3 milliondan ziyod, final bosqichida esa 2114 nafar o‘quvchi gatnashgan.

Dastlab 2002-yilda Farg‘ona viloyatida o‘tkazilgan. Ushbu musobaqalarning magsadi yoshlarni ommaviy
sportga jalb etish, igtidorli yoshlarni aniglash va tayyorlash, sportni ommaviylashtirishdan iborat. Uch bosqichli
sport oyinlari tizimida boks musobaqalari alohida faolligi, gizg‘in ragobati va yuqori tayyorgarlik talablari bilan
ajralib turgan. Hozirda ushbu uch bosgichli sport o‘yinlari tizimi o‘rniga Prezident olimpiadasi musobaqalari
o‘tkazilmogda. O‘zbekiston boks maktabi yuqgori texnik tayyorgarlik, jang taktikasini chuqur bilish, ragibni o‘gish
va vaziyatga tez moslashish qobiliyati, intizom hamda jismoniy tayyorgarlikning yuqgori darajasi bilan mashhur
bo'lib, aynan shu xususiyatlar sportchilarni xalgaro arenada yuksak muvaffaqiyatlarga olib chigadi.

O‘zbekiston bokschilarining xalgaro reytinglarda muvaffagiyatlari yildan-yilga ortib bormoqda. Xalgaro
musobaqalardagi yutuglar bunga yaqgol misoldir. O‘zbekiston havaskor bokschilari Yozgi Olimpiya o‘yinlarida
20 ta medalni go‘lga kiritgan bo‘lib, shundan 10 ta oltin, 2 ta kumush va 8 ta bronza medali mavjud. Jahon
chempionatlarida ko‘plab oltin, kumush va bronza medallar, Osiyo chempionatlarida esa muntazam g‘olibliklar
gayd etilgan. Shu bilan birga, IBA va WB tashkilotlari reytingida o‘zbek bokschilari doimo yuqori o‘rinlarda gqayd
etiladi. Bokschilarning reytingda yuqori o‘rin egallashi xalqaro turnirlarda ishtirok etish, yirik musobagalardagi
natijalar, ragib kuchi va toifasi, yillik faoliyatning barqarorligi kabi ko‘rsatkichlar orgali baholanadi. O‘zbekiston
sportchilari muntazam ravishda yuqori saviyadagi turnirlarda gatnashgani sababli reyting ochkolari doimo oshib
boradi.

O‘zbekiston bokschilarining reytingda yetakchi bo‘lishiga ta’sir giluvchi omillar orasida kuchli seleksiya
va yoshlar bilan ishlash tizimi alohida ahamiyatga ega. O‘zbekiston boks tizimida yoshlar bilan ishlash yaxshi
yo‘lga qo‘yilgan bo'lib, 10—-12 yoshdan boshlab iste’dodlar aniglanadi va ixtisoslashtiriigan sport maktablariga
gabul qilinadi. Har bir viloyatda muntazam seleksiya o‘tkazilishi esa yoshligidan to‘g‘ri texnik baza shakllani-
shiga, sportchilarning professional muhitda ulg‘ayishiga va kuchli ichki raqobat vujudga kelishiga xizmat giladi.
Murabbiylar O‘zbekiston boksining asosiy tayanchidir. Ular xalgaro litsenziyaga ega, tashkilotlar standart-
lariga mos o‘quv dasturlaridan foydalanadi, texnik-taktik tayyorgarlikka alohida e’tibor garatadi. Murabbiylar
malakasining yuqoriligi natijalarga bevosita ta’sir giladi. Zamonaviy boksda ilmiy yondashuv muhim orin tutadi.
O‘zbekiston terma jamoasida sport tibbiyoti, biomekhanik nazorat, psixologik tayyorgarlik, to‘g‘ri ovgatlanish
tizimi va funksional testlar keng qo‘llaniladi. Bu sportchilarning optimal sport formasini saglashga xizmat qiladi.
Infratuzilma va moddiy-texnik baza ham yuksak darajada bo'lib, so'nggi yillarda respublikaning barcha hudud-
larida zamonaviy sport majmualari, o‘quv-mashq markazlari, terma jamoa bazalari barpo etildi va bu sport-
chilar uchun qulay sharoit yaratadi. O‘zbekiston chempionatlari Osiyodagi eng kuchli turnirlardan biri bo'lib,
bir vazn toifasida kamida 5-6 nafar kuchli bokschi bahsga kirishadi. Bu esa ichki ragobatni oshiradi, sportchini
muntazam o'z ustida ishlashga undaydi hamda xalqaro musobaqgalarga tayyorgarlik sifatini sezilarli darajada
oshiradi.

Davlat tomonidan ko‘rsatilayotgan e’tibor esa sportchilarning motivatsiyasini kuchaytiruvchi asosiy omil-
lardan biridir. Bokschilar va murabbiylar quyidagicha rag‘batlantiriladi:

1. Olimpiya va Paralimpiya o‘yinlari g‘oliblari hamda sovrindorlari oltin medal uchun — 200 000 AQSH dollari,
kumush medal uchun — 100 000 AQSH dollari, bronza medal uchun — 50 000 AQSH dollari migdorida bir
martalik pul mukofoti bilan tagdirlanadi.

2. Olimpiya va Paralimpiya o‘yinlarida g‘olib va sovrindor bo‘lgan sportchilarni tayyorlagan trenerlar oltin
medal uchun — 50 000 AQSH dollari, kumush uchun — 25 000 AQSH dollari, bronza uchun — 12 500 AQSH
dollari bilan rag‘batlantiriladi.

3. Yoshlar Olimpiya va Paralimpiya o'yinlari g‘oliblari oltin medal uchun — 20 000 AQSH dollari, kumush medal
uchun — 10 000 AQSH dollari, bronza medal uchun — 5 000 AQSH dollari bilan rag‘batlantiriladi.

4. Yoshlar Olimpiya va Paralimpiya o‘yinlarida sovrindor tayyorlagan trenerlar oltin medal uchun — 5 000
AQSH dollari, kumush uchun — 2 500 AQSH dollari, bronza uchun — 1 250 AQSH dollari bilan rag‘batlan-
tiriladi.

Bundan tashqari, homiylar tomonidan gimmatbaho uy va avtomobillar tagdim etilishi, xalqaro yig‘inlarda
ishtirok etish imkoniyatining yaratilishi sportchilarning motivatsiyasini yanada oshiradi.

Yurtimizning barcha tumanlarida bolalar va o‘smirlar sport maktablari mavjud bo‘lib, ularda boks to‘garak-
lari faoliyat ko‘rsatadi. Har bir viloyatda bittadan Olimpiya va Paralimpiya tayyorlash markazlarining mavjudligi
esa sportchilar kamolotiga zamin yaratadi. Chempionlar avlodining shakllanishi ham O‘zbekiston boksining
kuchli maktabga ega ekanligini ko‘rsatadi. Rufat Risqiyev, Karim To‘laganov, Muhammadqgodir Abdullayev,
Sergey Mixaylov, Rustam Saidov, O‘tkerbek Haydarov, Bahodir Sultonov, Abbos Otayev, Hasanboy Do'stmatov,
Shahobiddin Zoirov, Fazliddin G‘oyibnazarov, Shahram G'iyosov, Bektemir Meliqo‘ziyev, Murodjon Ahmadaliev,
Rustam To‘laganov, Bahodir Jalolov, Abdumalik Halakov, Asadxoja Muydinqo‘jayev, Lazizbek Mullojonov va
Isroil Madrimov kabi chempionlar yoshlar uchun ibrat maktabidir, ularga taglid qilish yoshlarning yanada kuchli
bo‘lishiga undaydi.O‘zbekiston bokschilarining muvaffagiyat strategiyasi. O‘quv-mashg‘ulot yig‘inlarining sama-
radorligi yuqori bo‘lib, har yili terma jamoa Turkiya, Qozog‘iston, Rossiya, Belarus, Janubiy Koreya, Kuba kabi
mamlakatlarda yig‘inlarda gatnashadi, bu esa raqiblar texnikasini o‘rganish va amaliyot almashish imkonini
beradi. Jang taktikasi ustida tizimli ishlash ham muvaffagiyatning muhim omillaridan biridir. O‘zbekiston terma
jamoasi janglarni quyidagi modellarga asoslanib olib boradi: yuqori tezlik, texnik kombinatsiyalar, garshi hujum
taktikasi, raqgibni chalg‘itish usullari. Ushbu strategiyalar xalgaro arenada ijobiy natija bermoqda.

Psixologik tayyorgarlik ham yuqori bosimli janglarda hal giluvchi ahamiyatga ega. Sportchilar maxsus
psixologlar bilan ishlaydi, stressni boshqarish, ringda xotirjamlikni saglash va motivatsiyani oshirish bo‘yicha
muntazam mashg‘ulotlar olib boradi. Mavjud muammolar va ularni bartaraf etish yo‘llari: ba’zi hududlarda sport
maktablari yetarli darajada rivojlanmagan, murabbiylar o‘rtasida zamonaviy metodikalardan foydalanish bir xil
emas, ba’'zan xalgaro turnirlarda gatnashish uchun moliyaviy cheklovlar mavjud. Mavjud muammolar uchun
yechimlar: hududlarda infratuzilmani kengaytirish, murabbiylar malakasini muntazam oshirish, yosh bokschilar
uchun xalgaro musobaqgalarda ko‘proq ishtirok etish imkoniyatini yaratish.

O‘zbekiston bokschilarining dunyo reytingida etakchi bo'lishi tasodifiy emas. Bu — kuchli seleksiya tizimi,
professional murabbiylar maktabi, zamonaviy ilmiy-uslubiy ta’minot, davlat e’tibori, sportchilar intilishi va xalqaro
tajribaga tayanilgan puxta strategiya natijasidir. O‘zbekiston boksida shakllangan an’analar kelajakda ham yirik
g‘alabalarga zamin yaratadi. Yurtimiz bokschilari jahonda o'z o‘rnini saqglab qolishi va yangi marralarni zabt
etishi shubhasiz.

